
Inilah hari raya. Kelazatan berhari raya ini
hanya dapat dikecap dan dirasai oleh orang yang betul-betul
memeluk agama Islam, yang taat menjalankan perintah Allah
dan Rasul-Nya.

Inilah hari kemenangan, kalau sekiranya pada hari
ini umat Islam bersatu padu, tidak berpecah belah dan
jatuh menjatuhkan. Inilah juga hari bahagia, kalau
kita berusaha dengan bersungguh-sungguh untuk kebaikan
masa yang akan datang, bertambah dekat kepada Allah, dan selalu
ingat akan kekuasan-Nya, kebesaran-Nya dan segala nikmat
yang dilimpahkan kepada kita, dengan melakukan perintah-Nya
dan meninggalkan larangan-Nya, serta segera bertaubat kepada
Allah ‘azza wa jalla bila tergelincir ke dalam dosa. Perhatikanlah
sabda Nabi Muhammad salla Allahu ‘alayhi wa sallam:

Min sa‘adati al-mar’i an yatila ‘umruhu wa yarzuqahu Allahu
al-inabah. (al-Hakim).

Ertinya: “Daripada kebahagiaan seseorang, iaitu

lanjut umurnya dan dikurniakan Allah akan taubat kepada-Nya.”

! orang

Aidil Fitri Yang Berbahagia
Maha Besar Allah, Tuhan sekalian alam, yang telah menjadikan hari raya ini bergembira
bagi orang yang benar niatnya. Diterimanya pula ibadat puasanya pada siang hari bulan Ramadan, dan ibadat
sembahyangnya pada waktu malamnya. Hari bersuka ria bagi orong' yang tenteram jiwanya dan baik tingkah
lakunya, dan perkataannya pada bulan Ramadan yang baharu lalu. Hari bermaaf-maafan bagi orang yang suka
memberi maaf terhadap saudaranya yang telah terlanjur membuat kesalahan. Dan hari berbuat kebajikan

terhadap orang yang mengganggunya. Dan juga melakukan perkara-perkara yang baik untuk faedah manusia

(oleh: al-Ustadh Muhammad Ali al-Hamidi)

Sabdanya lagi:
Man ahsana fima baqiya lahu ghufira lahu ma mada. Wa man
asa’a fima baqiya ukhidha ma mada wa ma baqiya. (al-Tabrani).
Ertinya: “Barangsiapa berbuat baik dalam umurnya
yang tinggal nescaya diampunkan dosanya yang telah lalu.
Dan barangsiapa berbuat jahat dalam umurnya yang tinggal,
ia akan disiksa kerana dosanya yang telah lalu dan yang

tinggal.”

Renungkanlah peringatan Nabf itu!
Allahu Akbar:
Kelazatan berhari raya, pada zahirnya kelihatan
telah dirasai juga oleh orang yang turut
merayakannya. Tetapi pada hakikatnya hanyalah orang yang betul-betul
memeluk agama Islam, yang dapat mengecap dan merasai
nikmat dan lazatnya berhari raya itu.
Kita katakan lazat, kerana ia telah mencapai

kemenangan dalam peperangan besar, atau al-jihad al-akbar, menentang



dan menundukkan kemahuan hawa nafsu. Ia telah

sanggup menahan nafsunya daripada makan dan minum dan

bercampur terhadap barang yang halal dan kepunyaannya

sendiri. Yang demikian menjadi suatu tanda bahawa ia

lebih sanggup lagi menahan suatu itu terhadap barang

yang haram dan bukan kepunyaannya. Kelazatan lainnya iaitu

ia telah sanggup memberikan sebahagian hak miliknya

sendiri merasai kepedihan lapar dan haus pada

siang hari bulan Ramadan.

Tentang kekembiraan' orang yang berpuasa, Rasulullah

salla Allahu ‘alayhi wa sallam bersabda:

Li al-sa’imi farhatani yafrahuhuma: idha aftara fariha

r—_—_—_—_—_-

bi fitrihi, wa idha laqiya rabbahu fariha bi sawmihi. (Ahmad wa Muslim

wa al-Nasa’1).

Ertinya: “Orang yang berpuasa itu mendapat dua

kegembiraan yang ia akan bergembira dengan keduanya: iaitu

apabila ia berbuka puasa ia bergembira dengan berbukanya

itu. Dan apabila ia bertemu dengan Tuhannya, ia bergembira

dengan puasanya.”

Tentang keutamaan zakat fitrah pula telah dijelaskan

oleh Nabi salla Allahu ‘alayhi wa sallam:

Farada Rasiilu Allahi salla Allahu ‘alayhi wa sallam zakata

al-fitri tuharatan li al-sa’imi min al-laghwi wa al-rafathi wa ta ‘mah

li al-masakin. (Abi Dawud wa ibn Majah wa al-Dar Qutni).

-_—_—_—_—_—1

Qala Rasiilu Allahi sallad Allahu ‘alayhi wa sallam..

Sawmu Ramadana mu ‘allaqun bayna al-sama’i wa al-ardi

la yurfa‘u illa bi zakati al-fitri

Rasulullah salla Allahu ‘alayhi wa sallam bersabda:

“Amal puasa Ramadan (seseorang itu) tergantung

L__________-

! kegembiraan

di antara langit dengan bumi, tidak terangkat (tidak

diterima oleh Allah Ta’ala) melainkan dengan zakat fitrah.”

Ertinya: “Rasulullah salld Allahu ‘alayhi wa sallam telah
mewajibkan zakat fitrah sebagai pembersih bagi orang
yang berpuasa daripada perkara yang sia-sia dan perkataan yang
kotor, dan sebagai pemberi makan bagi orang-orang yang
miskin.”

Allahu Akbar.

Jelaslah, bahawa hari raya, ialah hari bahagia
bagi orang-orang yang memeluk agama Islam, kerana mereka
dapat memberi pertolongan kepada saudara-saudara yang tidak mampu,
sehingga orang-orang itu turut serta bergembira dan
berbahagia. Suatu benih persaudaraan yang tertanam dalam
zakat fitrah itu berbuahkan kasih sayang sesama
sendiri.

Niat hendak melakukan kebaikan itu, hendaknya
menjadi tujuan hidup kita. Lebih dahulu kita
berusaha memperbaikki? diri kita sendiri dengan
membersihkannya dari perbuatan jahat. Kemudian kita

limpahkan kebaikkan® itu kepada masyarakat yang ada

di sekitar kita. Kalau tiap-tiap kita kaum Muslimin berniat
demikian, dan niat baiknya itu diwujukan* menjadi amal

yang nyata, nescaya keadaan kita sudah lama menjadi

baik. Kerana orang yang teguh memegang agama Allah, sudah
tentu akan menjadi orang yang baik. Hal ini telah

dijelaskan oleh Allah Ta’ala dengan firman-Nya:

Wa man ya ‘tasim bi Allahi fagad hudiya ila siratin
mustaqim. (110°, Ali ‘Imran).

Ertinya: “Dan barangsiapa berpegang teguh kepada
agama Allah, maka sesungguhnya terpimpinlah dia kepada jalan
yang lurus”

Marilah kita memohonkan doa kepada Allah subhanahu
wa ta‘ala: Ya Allah ya Tuhan kami, teguhkanlah perdirian®
kami dalam memeluk agama-Mu dan dalam membela dan
mempertahakan kesuciannya. Berikanlah kemenangan di dalam
memperjuangkan kemuliaan umat Islam. Jadikanlah negeri
kami negeri yang aman, sejahtera, makmur. Dan
limpahkanlah rahmat dan pengampunan. Amin ya mujibu

al-sa’ilin.

